
phan: caomaix sang yuh Lih son sang coh “Ang chix” sang tuk, 

sang rhoi: tawx kah pui “chix tix”.



Yesux mawh 
caogau: palaoh 

palie ku: sijheung.  Puihaoh puihun: 
nghiiet lox Nawhcao: Yesux sidex, pex 

cawtix pluot ploi: phimap paotix, cawtix koe: krax 
caorhawm, yuhpamhawm, Paw vi pah paotix, viang pex 
ang pon yuh kawx Siyiex ca: moh kah pex aw-awx. 



Yesux gau: kix 
tom: nieceu: heu-e.  
Nawhcao: gau: kih 
mai: pa rieang, cie 
siyiex.  Awm: tiien, 
pah tok daux 
nyiiex, ngu: tiien:, 
yuh daux lawk 
pafaik rieang mai; 
chix yaox ku: ceu 
heu-e. 



Yesux krai; lox ah nin: paw vi pawk 
bix,” ngai: timu: son ngai: timu: mai: 
rhang: ti plah son rhang: tiplah.  
Yesux gau: krax 
caorhawm, krax 
plutploi, moh 
kah pui pa 
koeng: 
kah pex. 



Pui tiblah yuh tokaux tix singax daux  
singaix twah.  Yam yuh maix krax 

tan: kah pui caung: ang ah paw vi kreh 
ti phlu: teettawng hu: sivoe maix, Son 
sang tawng pui, ceu in mawh pui pie: 
pui lhien: pa yuh. Maix paw vi kieh 

pui tawng phan: yuh nan: 
Siyiex 
piang 

raoma: 
tag nawb 
bwan: 

piang pex.



Yesux baox gau: krax rawgbwan:.  Pui tiblah 
rawgbawn: daux krax pasuksag, sang kieh pui yao tix 
raw: tix mawh pui ting kax rawgbwan: heu-e.  Kix ang 

tie yumrhawm kah siyiex. Kix sau: 
rhawm tix son raw: pui kah tix ngie: 

khaing.  Yesux ah nin kah pui ceu 
an: mawh pui pah zeed, lut daux 
krax pahyuh 
tix heu-e.



Yesux gau: ceu patix ang ah nawhcao: shiao: 
lox payee: tix tawng pui haoh pui hun: mai: gau: pui 

heu-e.  Paw vi khirhawn: “sim: pa po: piang 
raoma: kawx Siyiex tawxkix sawmsak.”  

Awm: an: Siyiex 
sang kia: nyiien: kah 

pex lie?



Viang mawh kraung pa ceep simiang Sawlamun 
pating min: plakngai: ang mhawm: awm: tai siyak 
pa koe: daux tiag.



Phan: Siyie ceep tai khaox kah piang gawng lua:, ang 
siyiex tawx pa ceep pa tie: kah maix nang lie?  Yesu 
gau: pui hauh pui hun: yumrhawm kah siyiex, siyiex 
paphan: kuceu: pa lo: ex. 



Yesux gau: puihaoh puihun: paw 
vi: prawng ca: kah pa aik tix.  
Phan: yuhnan: awm: 
jhak maix kuh 
ngai: pa iak daux 
ngai puxaik tix.  
Maix ang keud 
“nuk” pa koe: 
daux ngai: 
todaux tix.  
Puihaoh puihun: 
nyiah Yesux.  Khaw: 
tix keud dee bleeh 
pa sidex yesux.  



Yesux ah nin “rawg Siyiex teemcoi: 
kah pex.”  Keeing pex piang haktix yam 
mhaing kawn: pex khaomun, pui patawx 
lawn simaox koe: nang lie?  Ang!  Keeing 

kix tawx ceu: pa mhawm.  Awm: chix 
tawx pex pamhawm kah

kawn priex tix keeing
pex siyiex pa ot piang
meung raoma: tag nie
lheu: tawx pa mhawm:

kah pui pa rawg kah
nawh mie ding?



Yesux, sara caogau: palaoh palie, nawh cao: tawx 
satix kah sara caogau: pa lud heu-e.  “Kix ceep hak 

yung piang tix viang mawh nan:
kix mawh soxtiag.”  Yesux gau:

son sara caogau: palut deeh tieh
lox ju: pamhawm mai gau:

pa khaw: pa caw keu-e. 



Yesux ah nin “pui pa mhong gumlox aux in, mai hawt 
tix yuh kukaux daux pui, tag mawh pui pa sum nyiiex 

nawh kah piang simaox.
Lhiex ting, bhaung ting,

hoek phlu: mai: klah
kawx ang goh, gub

tag kauxcong: heu-e. 



Viang mawh kawx pui pa hoik mhong kah lox 
aux, mai: ang hawt tix yuh tag awm: puidaox tikaux.  
Awm: pui pa sum: nyiiex piang mhaik.  Mai lih lhiex, 
mai rawm haok huan:, mai bhaung: khankix phlu: mai 
klah kah nyiiex an: mai nyiiex an: goh gub khawm uik.  
Kheu sum: nawh nyiiex piang mhaik ang kaux cong. 



Puihaoh puihun: daox deng kah lox sidiex 
Yesux.  Kix ang sax mhong lox sidiex 
awm: an: daux singai pah hoik luan:.  
Phaox in kix tawng caotix “ang nyang 
sak kah lox yesux.  Kix hoik tawng, 
cawtix nghiiet ku: singaix mai hawt 
yah ku: singaix 
heu-e. 



Yesux mawh caogau: pa laoh lie

Grawh grawng: Jah pui tix yaox krax

Lauxrhawm koe: daux phuk lai

Mathie 5-7, Lukax 6

“Gum lox Siyiex mawh pa riiang.” 
Lai yaog yaw 119:130

Phuk lai siyiex krai ceu padaox paam: pa yuh siyiex.  
Nawh cao phan: ex kawn pui mai simie ex tawng ka nawh.

Siyiex tawng ex yuh pa khreeing pa brai: (an: heu-e mawh phimap.) 
Ngawh phimap mawh krax yum.  Viang mawh nan: siyiex sidaing moh 

ka maix nawh tawx kawn Ai tix, yesux yum son maix piang khaox 
lhak.  Yesux kaoh khaing krax yum mai; ing meung raoma: phan 

maix yum rhawm ka nawh cao: maix rawg tix pluat ploi: 
phimap maix.  Nawh sang pluat ploi: phimap maix mai; 

nawh cao: sang ot tau mai maix leeing ju heu-e.

Phan maix yumrhawm grawhgrawng in mawh te te.  
Maix ah nin kah siyiex.  Siyiex eu-e Aux yumrhawm kah maix.  

Maix mawh siyiex aux.  Maix lih piang haktiex son sang taoh aux.  
Yamin kawx maix im: leeing ju:.  Yuh bwan son pluat ploi: phimap 
aux mai; laig ot tau mai aux liak.  Aux sang im: mai; tixngaix sax 

sang ing ot tau mai maix leeing ju heu-e.  Teem aux liak son 
sang mawh kawn maix mai nabyamg kamaix heu-e.  (A min)

Phat lai Yohan 3:16 phat ku singaix mai; 
rawg bwan ku singaix awx. 

